
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Коми Республикаын том йöзлöн общественнöй öтувъяслöн  

проектъяслы (уджтасъяслы) конкурс нуöданног йылысь

 положение вынсьöдöм йылысь

Коми Республикаын государственнöй том йöз политика олöмö пöртöм могысь Коми Республикаса Правительство шуис:

1. Вынсьöдны Коми Республикаын том йöзлöн общественнöй öтувъяслöн проектъяслы (уджтасъяслы) конкурс нуöданног йылысь положение содтöд серти.

2. Коми Республикаса сьöм овмöс министерстволы сетны сьöм тайö шуöм олöмö пöртöмкöд йитчöм рöскод вылö Коми Республикаса республиканскöй бюджет тшöт весьтö лöсялана финансöвöй во кежлö, мый артыштöма Коми Республикаын государственнöй том йöз политика олöмö пöртöм вылö.

3. Тайö шуöм олöмö пöртöм бöрся видзöдны Коми Республикаса Юралысьöс вежысь В. И. Скоробогатовалы.

Коми Республикаса Юралысь                                                В. Торлопов

Сыктывкар

2004 вося август 26 лун

150 №

Вынсьöдöма

Коми Республикаса Правительстволöн

2004 во август 26 лунся 150 №-а шуöмöн

(содтöд)

Коми Республикаын том йöзлöн общественнöй öтувъяслöн 

проектъяслы (уджтасъяслы) конкурс нуöданног йылысь

ПОЛОЖЕНИЕ

1. Панас

1.1. Тайö шуöмыс урчитö Коми Республикаын том йöзлöн общественнöй öтувъяслöн проектъяслы (уджтасъяслы) конкурс нуöданног йылысь положение (водзö – том йöз öтувъяс).

1.2. Том йöз öтувъяслöн проектъяслы (уджтасъяслы) конкурслöн шöр могыс бурмöдны татшöм öтувъяслысь удж, лöсьöдны бур условиеяс татшöм удж вылö да том йöзлы асьнысö бура петкöдлöм вылö.

1.3. Том йöз öтувлöн проектöн (уджтасöн) лоö том йöз öтувлöн (том йöз öтувъяслöн) проект (уджтас) либö проект (уджтас), кодöс вöзйис том йöз öтувлöн тэчасысь юкöдув либö том йöз öтувлöн тэчасысь некымын юкöдув, кодъяс уджалöны Коми Республикаса кык либö унджык район, кар мутасын, кодöс примитiс том йöз öтувлöн веськöдлан орган да кодöс веськöдöма Коми Республикаын государственнöй том йöз политика юкöнын мытшöдъяс бырöдöм вылö, том йöзлы отсалан услугаяс сöвмöдöм да накöд уджалöм вылö.

1.4. Том йöз öтувлöн проектъяс (уджтасъяс) сьöмöн вермасны могмöдны тырвыйö либö мыйтакö сiйö сьöм мында, мыйта артыштöма Коми Республикаса республиканскöй бюджетöн лöсялана финансöвöй во кежлö государственнöй том йöз политика збыльмöдöм вылö.

1.5. Том йöз öтувлöн проектъяслысь (уджтасъяслысь), кодъяс участвуйтöны конкурсын, ыдждасö урчитiгöн Коми Республикаса том йöзлöн могъяс кузя комитет мыджсьö татшöм лыдпасъяс вылö:

том йöз öтувлöн уджтасъяс (проектъяс) олöмö пöртöмö кыскöм том йöзлöн лыд содöм;

татшöм öтулö пырысьяслöн лыд содöм;

том йöз öтувъясöн шедöдöм мукöд сьöм источникысь сьöм мындалöн öта-мöд костын лöсялöм.

1.6. Положениеыс оз инмы политическöй, религиознöй могъяса том йöз öтувъяслы, быдсикас политическöй партиялöн том йöз фракцияяслы.

1.7. Том йöз öтувъяслöн проектъяслы (уджтасъяслы) конкурсын сьöм оз сетсьы со кутшöм могъяс вылö:

коммерческöй подув вылын нуöдан мероприятиеяслы отсöг вылö;

торъя йöзлöн да юридическöй кывкутысьяслöн коммерческöй удж вылö, политическöй партияяслы, öтмунöмъяслы, группаяслы отсöг вылö;

политическöй кампанияяс нуöдöм вылö;

организацияяслысь быдлунъя рöскод финансируйтöм вылö.

2. Конкурс нуöдан условиеяс

2.1. Конкурсын участвуйтысьясöн вермасны лоны том йöз öтувъяс, кодъяс:

лоöны юридическöй кывкутысьясöн да уджалöны найöс государственнöя пасйöмсянь воысь оз этшаджык;

уджалöны став Коми Республика мутасын, либö район, кар мутас пытшкын да öтувтöны 100 членысь оз этшаджыкöс, либö кык да унджык район да кар пытшкын öтувтöны 500 членысь оз этшаджыкöс.

2.2.  Проектлы (уджтаслы) конкурсын государственнöй отсöг вермасны ёнджыка босьтны том йöз öтувъяс, кодъяслöн уджалöмыс медъёна лöсялö государственнöй том йöз политикалöн верктуя туйвизьяслы.

3. Конкурс нуöдан пöрадок

3.1. Том йöз öтувлöн проектъяслы (уджтасъяслы) конкурсын участвуйтöм вылö том йöз öтув ыстö Коми Республикаса том йöзлöн могъяс кузя комитетö тайö вося октябр 1 лунöдз:

гижöмöн шыöдчöм;

конкурснöй проект (уджтас) опишитöм;

рöскод смета сiйöс збыльмöдöм вылö да коран сьöм мында.

3.2. Шыöдчöмкöд сетсьö бюджетö бöръя воысь мынтысьöмъяс кузя шыöдчöм сеттöдз бöръя тöлысь вылö уджйöз абутöмлун йылысь вот органсянь справка, öтувса членъяслöн лыд йылысь юöр да местаяс вылын сылöн тэчаса юкöдувъяс йылысь (справка ногöн), öтувлöн устав копия, пасйöм йылысь эскöдангижöд копия, вот органын учёт вылö юридическöй кывкутысьöн сувтöдöм йылысь эскöдангижöд копия.

3.3. Шыöдчöмыс кö пыртсьö некымын том йöз öтулöн либö том йöз öтувлöн тэчаса юкöдулöн, сiдзжö сетсьö конкурс вылö мöдöдöм проект (уджтас) олöмö пöртöм кузя öтувъя удж йылысь наöн кырымалöм сёрнитчöм копия.

3.4. Конкурснöй проект (уджтас) опишитöмö пырö: проектлöн (уджтаслöн) дженьыд аннотация, могъяс индöмöн организациялöн дженьыд резюме, уджлöн шöр туйвизьяс да могъяс, проектлысь (уджтаслысь) коланлунсö гöгöрвоöдöм, могъяс да юалöмъяс, проект (уджтас) збыльмöдан механизм, проект (уджтас) збыльмöдöмын кывкутысьясöс индöмöн уджалан план, виччысяна стöч шедöдöмторъяс да шедöдöмторъяссö донъялан механизм, проектсö (уджтассö) сöвмöдан да сьöмöн могмöдан водзö вылö кöсйöмъяс.

3.5. Проектлöн (уджтаслöн) смета балаын колö лоны: том йöз öтувлöн проект (уджтас) вылö сьöм мында да сiйöс сетан пöрадок, кытчö пырö шедöдöм сьöм источникъяс, веськыда проект (уджтас) олöмö пöртöмын уджалысьяслöн лыд, налöн уджысь мынтысян мында, жыръяс, сооружениеяс, оборудование, транспорт кöртымалöм вылö, командировочнöй рöскод вылö сьöм, вот да öктас йылысь юöр, а сiдзжö рöскод статьяяс подулалöм.

3.6. Проектъяс (уджтасъяс) бöр бергöдсьöны видлалöмын öткажитöмсö подулалöмöн шыöдчысьлы, абу кö ыстöма тайö Положениелöн 3.1-3.3 пунктъясын индöм документация либö мöдöдöм материалъясын абу сэтшöм юöр, кутшöм вынъясöн да сьöмöн найö кутасны збыльмöдсьыны.

3.7. Коми Республикаса том йöзлöн могъяс кузя комитет ыстö индöм материалъяссö Коми Республикаса том йöзлöн могъяс кузя комитетлöн том йöз öтувъяслöн проектъяс (уджтасъяс) кузя экспертно-консультативнöй сöветö (водзö – Экспертнöй сöвет), кöнi том йöз öтувъяслöн проектъяс (уджтасъяс) кузя сетöны экспертнöй кывкöртöд да вöзйöмъяс Коми Республикаса том йöзлöн могъяс кузя комитетöн индöм кадö.

3.8. Коми Республикаса том йöзлöн могъяс кузя комитет видлалö Экспертнöй сöветлысь экспертнöй кывкöртöдъяс да вöзйöмъяс да примитö том йöз öтувъяслöн проектъяслы (уджтасъяслы) конкурс бöртас кузя сьöм сетöм йылысь решение тайö могъяс вылö сьöм серти да индöм кадколастö, кодъяс сетасны позянлун артыштны сьöм выль финансöвöй воын.

3.9. Проектлы (уджтаслы) конкурслöн кывкöртöдъяс кузя сьöм сетсьö Коми Республикаса том йöзлöн могъяс кузя комитетлöн том йöз öтувъяскöд сёрнитчöмъяс серти.

3.10. Том йöз öтувъяс оз вермыны мöдöдны мöд могъяс вылö проектъяс (уджтасъяс) збыльмöдöм вылö сетöм сьöмсö.

4. Кывкутан мераяс да контроль

4.1. Коми Республикаса том йöзлöн могъяс кузя комитет прöверитö проектъяслысь (уджтасъяслысь) мероприятиеяс олöмö пöртöм йылысь том йöз öтувъясöн сетöм аналитическöй да финансöвöй отчётъяс да видзöдö сетöм сьöмöн торъя могöн вöдитчöм бöрся.

4.2. Том йöз öтувъясöн юрнуöдысьяс, кодъяс сетiсны тайö котыръясö пырысьяс да налöн удж йылысь эз збыль юöръяс государственнöй отсöг босьтöм могысь, кывкутöны законодательство серти да вештöны вöчöм убытка.

Вудж. Ануфриева, 6 283 пас




